
hanumanmantraprayogavidhiH

ಹನುಮನ್ಮಂತ್ರಪ್ರಯೋಗವಿಧಿಃ ಅಥವಾ ಹನುಮತ್ಪಟಲಃ

(ಮಂತ್ರಮಹೋದಧಿತಃ)
ಅಥೋಚ್ಯಂತೇ ಹನುಮತೋ ಮಂತ್ರಾಃಸರ್ವೇಷ್ಟಸಿದ್ಧಯೇ .

ಇಂದ್ರಸ್ವರೇಂದುಸಂಯುಕ್ತೋ ವರಾಹೋಹಸಫಾಗ್ನಯಃ .. 1..
ಹೌಂ, ಹ್ಸ್ಫ್ರ್ ಏಂ = ಹ್ಸ್ಫ್ರೇಂ
ಝಿಂಟೀಶಬಿಂದುಸಂಯುಕ್ತಾದ್ವಿತೀಯಂ ಬೀಜಮೀರಿತಂ .

ಗದೀ (ಖ)ಪಾಂತಾಗ್ನಿರುದ್ರೇಂದುಸಂಯುತಃ ಸ್ಯಾತ್ತೃತೀಯಕಂ .. 2..

(ಖ್,ಫ್,ರ್,ಏಂ = ಖ್ಫ್ರೇಂ)
ಹಸರಾಸಮುಚಂದ್ರೇಢ್ಯಾಶ್ಚತುರ್ಥಂ ಹಸಖಾಃಫರಾಃ .
(ಹ್ಸ್ರ್ ಓಂ = ಹ್ಸ್ರೌಂ) (ಹ್ಸ್ಖ್ಫ್ರ್ ಏಂ = ಹಸ್ಖ್ಫ್ರೇಂ)
ಶಿವೇಂದ್ವಾಢ್ಯಾಃಪಂಚಮಃ ಸ್ಯಾದ್ಧಸೌಮಬಿಂದುಗೌಪರಂ .. 3..

(ಹ್ಸ್ = ಹ್ಸೌಂ)
ಙೇಯುತೋ ಹನುಮಾನ್ಹಾರ್ದಂ (ನಮಃ)ಮಂತ್ರೋಽಯಂ ದ್ವಾದಶಾಕ್ಷರಃ
1.ಹೌಂ ಹೃದಯಾಯ ನಮಃ . 2.ಹ್ಸ್ಫ್ರೇಂ ಶಿರಸೇ ಸ್ವಾಹಾ .

3.ಖ್ಫ್ರೇಂ ಶಿಖಾಯೈ ವಷಟ್ . 4.ಹ್ಸ್ತ್ರೌಂ ಕವಚಾಯ ಹುಂ .

5.ಹ್ಸ್ಖ್ಫ್ರೇಂ ನೇತ್ರತ್ರಯಾಯ ವೌಷಟ್ .ಹ್ಸೈಂ ಅಸ್ತ್ರಾಯ ಫಟ್ .

ಹನುಮತೇ ನಮಃ ..
ರಾಮಚಂದ್ರೋ ಮುನಿಶ್ಚಾಸ್ಯ ಜಗತೀಛಂದ ಈರಿತಂ ..

ಹನುಮಾಂದೇವತಾ ಬೀಜಂ ಷಷ್ಠಂ ಶಕ್ತಿದ್ವಿತೀಯಕಂ .

ಷಡ್ಬೀಜೈರಂಗಷಟ್ಕಂ ಸ್ಯಾನ್ಮೂರ್ಧ್ನಿ ಭಾಲೇ ದೃಶೋರ್ಮುಖೇ .. 5..

ಕಂಠೇ ಚ ಬಾಹುದ್ವಿತಯೇ ಹೃದಿ ಕುಕ್ಷೌ ಚ ನಾಭಿತಃ .
ಲಿಂಗೇ ಜಾನುದ್ವಯೇ ಚೈವ ಮಂತ್ರವರ್ಣಾನ್ಕ್ರಮಾನ್ನ್ಯಸೇತ್ .. 6..

ಷಡ್ಬೀಜಾನಿ ಪದದ್ವಂದ್ವೇ ಭಾಲೇ ಚೈವ ಮುಖೇ ಹೃದಿ .

ನಾಭಾವೂರ್ವೋರ್ಜಂಘಯೋಶ್ಚ ಪಾದಯೋರ್ವಿನ್ಯಸೇತ್ಕ್ರಮಾತ್ .. 7..

ಬಾಲಾರ್ಕಾಯುತತೇಜಸಂ ತ್ರಿಭುವನಪ್ರಕ್ಷೋಭಕಂ ಸುಂದರಂ
ಸುಗ್ರೀವಾದಿಸಮಸ್ತವಾನರಗಣೈಃ ಸಂಸೇವ್ಯಪಾದಾಂಬುಜಂ .

ನಾದೇನೈವ ಸಮಸ್ತರಾಕ್ಷಸಗಣಾನ್ಸಂತ್ರಾಸಯಂತಂ ಪ್ರಭುಂ

ಶ್ರೀಮದ್ರಾಮಪದಾಂಬುಜಸ್ಮೃತಿರತಂ ಧ್ಯಾಯಾಮಿ ವಾತಾತ್ಮಜಂ .. 8..

ಏವಂ ಧ್ಯಾತ್ವಾ ಜಪೇದರ್ಕಸಹಸ್ರಂ ಜಿತಮಾನಸಃ .
ದಶಾಂಶಂ ಜುಹುಯಾದ್ ವ್ರೀಹೀನ್ಪಯೋದಧ್ಯಾಜ್ಯಸಂಯುತಾನ್ .. 9..

ಕೇಸರೇಷ್ವಂಗಪೂಜಾ ಸ್ಯಾದ್ದಲೇಷ್ವನ್ಯಾಂಸ್ತದಾಹ್ವಯನ್ .. 10..

ರಾಮಭಕ್ತೋ ಮಹಾತೇಜಾ ಕಪಿರಾಜೋ ಮಹಾಬಲಃ .
ದ್ರೋಣಾದ್ರಿಹಾರಕೋ ಮೇರುಪೀಠಕಾರ್ಚನಕಾರಕಃ .. 11..
ದಕ್ಷಿಣಾಶಾಭಾಸ್ಕರಶ್ಚ ಸರ್ವವಿಘ್ನನಿವಾರಕಃ .
ಏವಂ ನಾಮಾನಿ ಸಂಪೂಜ್ಯ ದಲಾಗ್ರೇಷು ಚ ವಾನರಾನ್ .. 12..

ಸುಗ್ರೀವಮಂಗದಂ ನೀಲಂ ಜಾಂಬವಂತಂ ನಲಂ ತಥಾ .

ಸುಷೇಣಂ ದ್ವಿವಿದಂ ಮೈಂದಂ ಪೂಜಯೇದ್ದಿಕ್ಪತೀನಪಿ .. 13..

ಏವಂ ಸಿದ್ಧೇ ಮನೌ ಮಂತ್ರೀ ಸ್ವಪರೇಷ್ಟಂ ಪ್ರಸಾಧಯೇತ್ .

ಕದಲೀಬೀಜಪೂರಾಮ್ರಫಲೈರ್ಹುತ್ವಾ ಸಹಸ್ರಕಂ .. 14..

ದ್ವಾವಿಂಶತಿಬ್ರಹ್ಮಚಾರಿವಿಪ್ರಾನ್ಸಂಭೋಜಯೇದಥ .

ಏವಂ ಕೃತೇ ಮಹಾಭೂತವಿಷಚೌರಾದ್ಯುಪದ್ರವಾಃ .. 15..
ನಶ್ಯಂತಿ ಕ್ಷಣಮಾತ್ರೇಣ ವಿದ್ವೇಷಿಗ್ರಹದಾನವಾಃ .
ಅಷ್ಟೋತ್ತರಶತಂ ವಾರಿ ಮಂತ್ರಿತಂ ವಿಷನಾಶನಂ .. 16..

ರಾತ್ರೌ ನವಶತಂ ಮಂತ್ರಂ ಜಪೇದ್ದಶದಿನಾವಧಿ .

ಯೋ ನರಸ್ತಸ್ಯ ನಶ್ಯಂತಿ ರಾಜಶತ್ರೂತ್ಥಭೀತಯಃ .. 17..
ಅಭಿಚಾರೋತ್ಥಭೂತೋತ್ಥಜ್ವರೇ ತನ್ಮಂತ್ರಿತೈರ್ಜಲೈಃ .
ಭಸ್ಮಭಿಃ ಸಲಿಲೈರ್ವಾಪಿ ತಾಡಯೇಜ್ಜ್ವರಿಣಃ ಕ್ರುಧಾ .. 18..

ದಿನತ್ರಯಾಜ್ಜ್ವರಾನ್ಮುಕ್ತಃ ಸ ಸುಖಂ ಲಭತೇ ನರಃ .
ತನ್ಮಂತ್ರಿತೌಷಧಂ ಜಗ್ಧ್ವಾ ನೀರೋಗೋ ಜಾಯತೇ ಧ್ರುವಂ .. 19..

ತನ್ಮಂತ್ರಿತಂ ಪಯಃ ಪೀತ್ವಾಯೋದ್ಧುಂ ಗಚ್ಛೇನ್ಮನುಂ ಜಪನ್ .

ತಜ್ಜಪ್ತಭಸ್ಮಲಿಪ್ತಾಂಗಃ ಶಸ್ತ್ರಸಂಘೈರ್ನ ಬಾಧ್ಯತೇ .. 20..

ಶಸ್ತ್ರಕ್ಷತಂ ವ್ರಣಃ ಶೋಫೋ ಲತಾಸ್ಫೋಟೋಽಪಿ ಭಸ್ಮನಾ .

ತ್ರಿರ್ಮಂತ್ರಿತೇನ ಸಂಸ್ಪೃಷ್ಟಾಃ ಶುಷ್ಯಂತ್ಯಚಿರತೋ ನೃಣಾಂ .. 21..

ವಶ್ಯಾದಿಪ್ರಯೋಗಾಃ -
ಸೂರ್ಯಾಸ್ತಮಯಮಾರಭ್ಯ ಜಪೇತ್ಸೂರ್ಯೋದಯಾವಧಿ .

ಕೀಲಕಂ ಭಸ್ಮ ಚಾದಾಯ ಸಪ್ತಾಹಾವಧಿ ಸಂಯತಃ .. 22..
ನಿಖನೇದ್ಭಸ್ಮಕೀಲೌ ತೌ ವಿದ್ವಿಷಾಂ ದ್ವಾರ್ಯಲಕ್ಷಿತಂ .

ವಿದ್ವೇಷಂ ಮಿಥ ಆಪನ್ನಾಃ ಪಲಾಯಂತೇಽರಯೋಽಚಿರಾತ್ .. 23..

ಸಪ್ತಘಸ್ರಾನಿದಂ ಕುರ್ವನ್ಮಾರಯೇದ್ರಿಪುಮುದ್ಧತಂ .

ಶತಷಟ್ಕಂ ಜಪೇದ್ರಾತ್ರೌ ಶ್ಮಶಾನೇ ದಿವಸತ್ರಯಂ .. 35..

ಯಃ ಕಪೀಶಂ ಸದಾ ಗೇಹೇ ಪೂಜಯೇಜ್ಜಪತತ್ಪರಃ .
ಆಯುರ್ಲಕ್ಷ್ಮ್ಯೌ ಪ್ರವರ್ಧೇತೇ ತಸ್ಯ ನಶ್ಯಂತ್ಯುಪದ್ರವಾಃ .. 97..
ಶಾದೂರ್ಲತಸ್ಕರಾದಿಭ್ಯೋ ರಕ್ಷೇನ್ಮನುರಯಂ ಸ್ಮೃತಃ .
ಪ್ರಸ್ವಾಪಕಾಲೇ ಚೌರೇಭ್ಯೋ ದುಷ್ಟಸ್ವಪ್ನಾದಪಿ ಧ್ರುವಂ .. 98..

ಪವನದ್ವಿತಯಂ ಸದ್ಯೋಜಾತಯುಕ್ತಂ ಹನುಪದಂ .

ಮಹಾಕಾಲಃ ಶಶಾಂಕಾಢ್ಯಃ ಕಾಮಿಕಾಫಲಕಃ ಕ್ರಿಯಾ .. 99..

ಸನೇತ್ರಾಣಾಂ ತಮೀನೋಗಸಾತೋಗಿತ ಆಯುರಾ . ???

ಪ್ಲೀಹನಿವಾರಕೋ ಮಂತ್ರಃ
ಪ್ಲೀಹರೋಗಹರಶ್ಚಾಸ್ಯ ಮುನ್ಯಾದ್ಯಂ ಪೂರ್ವವನ್ಮತಂ .

ಪ್ಲೀಹಯುಕ್ತೋದರೇ ಸ್ಥಾಪ್ಯಂ ನಾಗವಲ್ಲೀದಲಂ ಶುಭಂ .. 101..

ತದುಪರ್ಯಷ್ಟಗುಣಿತಂ ವಸ್ತ್ರಮಾಚ್ಛಾದಯೇತ್ತತಃ .
ವಂಶಜಂ ಶಕಲಂ ತಸ್ಯೋಪರಿ ಮುಂಚೇತ್ಕಪಿಂ ಸ್ಮರನ್ .. 102..

ಆರಣ್ಯಪ್ರಸ್ತರೋತ್ಪನ್ನೇ ವಹ್ನೌ ಯಷ್ಟಿಂ ಪ್ರತಾಪಯೇತ್ .

ಬದರೀತರುಸಂಭೂತಾಂ ಮಂತ್ರೇಣಾನೇನ ಸಪ್ತಶಃ .. 103..
ತಯಾ ಸಂತಾಡಯೇದ್ವಂಶಂ ಶಕಲಂ ಜಠರಸ್ಥಿತಂ .

ಸಪ್ತಕೃತ್ವಃಪ್ಲೀಹರೋಗೋ ನಶ್ಯತ್ಯೇವ ನೃಣಾಂ ಕ್ಷಣಾತ್ .. 104..

(ಓಂಯೋಯೋ ಹನುಮಂತ ಫಲಫಲಿತ ಧಗಧಗಿತ ಆಯುರಾಷಪರುಡಾಹ .. )

ಪುಚ್ಛಾಕಾರೇ ಸುವಸನೇ ಲೇಖಿನ್ಯಾ ಕೋಕಿಲೋತ್ಥಯಾ .

ಅಷ್ಟಗಂಧೈರ್ಲಿಖೇದ್ರೂಪಂ ಕಪಿರಾಜಸ್ಯ ಸುಂದರಂ .. 105..

ತನ್ಮಧ್ಯೇ ದ್ವಾದಶಾರ್ಣಂ ತು ಶತ್ರುನಾಮಯುತಂ ಲಿಖೇತ್ .

ತೇನ ಮಂತ್ರಾಭಿಜಪ್ತೇನ ಶಿರೋಬದ್ಧೇನ ಭೂಮಿಪಃ .. 106..
ಜಯತ್ಯರಿಗಣಂ ಸರ್ವಂ ದರ್ಶನಾದೇವ ನಿಶ್ಚಿತಂ .

ವಿಜಯಧ್ವಜಃ
ಯುದ್ಧೇ ಜಿಗೀಷುರ್ನೃಪತಿಃ ಪೂರ್ವೋಕ್ತಂ ಲೇಖಯೇದ್ಧ್ವಜೇ .. 107..

ಧ್ವಜಮಾದಾಯೋಪರಾಗೇ ಸಂಸ್ಪರ್ಶಾನ್ಮೋಕ್ಷಣಾವಧಿ .

ಮಾತೃಕಾಂ ಜಾಪಯೇತ್ಪಶ್ಚಾದ್ದಶಾಂಶೇನ ಚ ಹಾವಯೇತ್ .. 108..

ಸರ್ಷಪೈಸ್ತಿಲಸಮ್ಮಿಶ್ರೈಃ ಸಂಸ್ಪರ್ಶಾನ್ಮೋಕ್ಷಣಾವಧಿ .

ಗಜಸ್ಥಂ ತಂ ಧ್ವಜಂ ದೃಷ್ಟ್ವಾ ಪಲಾಯಂತೇಽರಯೋಽಚಿರಾತ್ .. 109..

ರಕ್ಷಾಯಂತ್ರಃ
ಅಥೋ ಹನುಮತೋ ಯಂತ್ರಂ ವಕ್ಷ್ಯೇ ರಕ್ಷಾವಿಧಾಯಕಂ .

ಲಿಖೇದಷ್ಟದಲಂ ಪದ್ಮಂ ಸಾಧ್ಯಾಖ್ಯಾಯುತಕರ್ಣಿಕಂ .. 110..

ದಲೇಷ್ವಷ್ಟಾರ್ಣಮಾಲಿಖ್ಯ ಮಾಲಾಮಂತ್ರೇಣ ವೇಷ್ಟಯೇತ್ .

ತದ್ಬಹಿರ್ಮಾಯಯಾವೇಷ್ಟ್ಯ ಪ್ರಾಣಸ್ಥಾಪನಮಾಚರೇತ್ .. 111..

ಲಿಖಿತಂ ಸ್ವರ್ಣಲೇಖಿನ್ಯಾ ದಲೇ ಭೂರ್ಜತರೋಃ ಶುಭೇ .

ರೋಚನಾಕುಂಕುಮಾಭ್ಯಾಂ ತು ವೇಷ್ಟಿತಂ ಕನಕಾದಿಭಿಃ .. 112..
ಸಂಪಾತಸಾಧಿತಂಯಂತ್ರಂ ಭುಜಂ ವಾ ಮೂರ್ಧ್ನಿ ಧಾರಯೇತ್ .

ರಣೇ ಜಯಮವಾಪ್ನೋತಿ ವ್ಯವಹಾರೇ ದುರೋದರೇ .. 113..

ಗ್ರಹೈರ್ವಿಘ್ನೈರ್ವಿಷೈಃಶಸ್ತ್ರೈಶ್ಚೌರೈರ್ನೈವಾಭಿಭೂಯತೇ .

ರೋಗಾನ್ಸರ್ವಾನಪಾಕೃತ್ಯ ಚಿರಂ ಜೀವತಿ ಭಾಗ್ಯವಾನ್ .. 114..

ಅಷ್ಟಾಕ್ಷರೋ ಮಂತ್ರಃ
ವಿಯದಗ್ನಿಯುತಂ ದೀರ್ಘಷಟ್ಕಾದ್ಯಂ ತಾರಸಂಪುಟಂ .

ಅಷ್ಟಾರ್ಣೋ ಮಂತ್ರ ಆಖ್ಯಾತೋ ಮೂಲಮಂತ್ರೋಽಥ ಕಥ್ಯತೇ .. 115..

(ಓಂ ಹ್ರಾಂ ಹ್ರೀಂ ಹ್ರೂಂ ಹ್ರೈಂ ಹ್ರೌಂ ಹ್ರಃ ಓಂ)
ಮಾಲಾಮಂತ್ರೋದ್ಧಾರಃ
ವಜ್ರಕಾಯ ವಜ್ರತುಂಡ ಕಪಿಲೇತ್ಯಥ ಪಿಂಗಲ .

ಊರ್ಧ್ವಕೇಶ ಮಹಾವರ್ಣ ಬಲ ರಕ್ತಮುಖೇತಿ ಚ .. 116..

ತಡಿಜ್ಜಿಹ್ವ ಮಹಾರೌದ್ರ ದಂಷ್ಟ್ರೋತ್ಕಟಕ ಹದ್ವಯಂ .

ಕರಾಲಿನೇ ಮಹಾದೃಢಪ್ರಹಾರಿನ್ನಿತಿವರ್ಣಕಾಃ .. 117..
ಲಂಕೇಶ್ವರವಧಾಯಾಂತೇ ಮಹಾಸೇತುಪದಂ ತತಃ .
ಬಂಧಾಂತೇ ಚ ಮಹಾಶೈಲಪ್ರವಾಹ ಗಗನೇಚರ .. 118..

ಏಹ್ಯೇಹಿ ಭಗವನ್ನಂತೇ ಮಹಾಬಲಪರಾಕ್ರಮ .

ಭೈರವಾಜ್ಞಾಪಯೈಹ್ಯೇಹಿ ಮಹಾರೌದ್ರಪದಂ ಪುನಃ .. 119..
ದೀರ್ಘಪುಚ್ಛೇನ ವರ್ಣಾಂತೇ ವೇಷ್ಟಯಾಂತೇ ತು ವೈರಿಣಂ .

ಭಂಜಯ ದ್ವಿತಯಂ ಫಟ್ಪ್ರಣವಾದಿಸಮೀರಿತಃ .. 120..
ಯುದ್ಧೇ ಜಪ್ತೋ ಜಯಂ ದದ್ಯಾದ್ವ್ಯಾಧೌ ವ್ಯಾಧಿವಿನಾಶನಃ .. 121..
(ಓಂ ವಜ್ರಕಾಯ ವಜ್ರತುಂಡ ಕಪಿಲ ಪಿಂಗಲಊರ್ಧ್ವಕೇಶ ಮಹಾಬಲ ರಕ್ತಮುಖ
ತಡಿಜ್ಜಿಹ್ವ ಮಹಾರೌದ್ರ ದಂಷ್ಟ್ರೋತ್ಕಟಕ ಹ ಹ ಕರಾಲಿನೇ ಮಹಾದೃಢಪ್ರಹಾರಿನ್
ಲಂಕೇಶ್ವರವಧಾಯಮಹಾಸೇತುಬಂಧ ಮಹಾಶೈಲಪ್ರವಾಹ ಗಗನೇಚರ
ಏಹ್ಯೇಹಿ ಭಗವನ್ಮಹಾಬಲಪರಾಕ್ರಮ ಭೈರವಾಜ್ಞಾಪಯಏಹ್ಯೇಹಿಮಹಾರೌದ್ರ
ದೀರ್ಘಪುಚ್ಛೇನ ವೈರಿಣಂ ಭಂಜಯ ಭಂಜಯ ಹುಂ ಫಟ್ .. )

ಅಷ್ಟಾರ್ಣಮಾಲಾಮನ್ವೋಸ್ತು ಮುನ್ಯಾದ್ಯರ್ಚ್ಯ ತು ಪೂರ್ವವತ್ .

ಭೂರಿಣಾ ಕಿಮಿಹೋಕ್ತೇನ ಸರ್ವಂ ದದ್ಯಾತ್ಕಪೀಶ್ವರಃ .. 122..

